
Broj: T18 0 KT 0018974 25 
Brčko, 03.08.2026. godine 
 

Optužnica potvrđena dana 07.08.2026. godine 
 

             Na osnovu člana 35 stav (2) tačka h) i člana 226 stav (1) Zakona o krivičnom postupku Brčko distrikta 
BiH, podižem: 
 

O P T U Ž N I C U 
 
  Protiv:  
 

A. M., zv. „M.“, rođen 1962. godine u Brčkom,  
  
 Što je: 
 

Dana 15.11.2025. godine, oko 15.00 časova, u ulici Fra Šimuna Filipovića, kod tržnog centra 
„Belamionix“, Brčko distrikt BiH, upravljajući putničkim motornim vozilom marke „Mercedes - Benz“, 
registarskih oznaka ... . ..., krećući se makadamskim putem, pored džamije, ka ulici Fra Šimuna Filipovića, 
dolaskom na raskrsnicu makadamskog puta i ulice Fra Šimuna Filipovića, s namjerom da se s navedenog 
makadamskog priključka uključi u saobraćaj na ulicu Fra Šimuna Filipovića, postupio suprotno odredbi člana 
46 stav (4) i člana 50 Zakona o osnovama bezbjednosti saobraćaja na putevima BiH („Službeni glasnik BiH” broj 
6/06, 75/06, 44/07, 84/09, 48/10, 18/13, 8/17, 89/17 i 9/18), svjestan da je, kada vozilom ulazi na put koji je 
saobraćajnim znakom označen kao put s prvenstvom prolaza, dužan da propusti sva vozila koja se kreću tim 
putem, kao i da kada se približava raskrsnici mora da vozi s povećanom opreznošću, koja odgovara uslovima 
saobraćaja na raskrsnici i da vozi takvom brzinom da može da se zaustavi i propusti vozila koja na raskrsnici 
imaju prvenstvo prolaza, pa je i pored navedenog, svjestan da time ugrožava javni saobraćaj i dovodi u opasnost 
život ljudi, olako cijeneći da do saobraćajne nezgode neće doći, propustio zaustaviti vozilo na navedenom 
mjestu, na kom je postavljen znak „Stop“ (obavezno zaustavljanje – znak II-2), nastavljajući kretanje prema 
cestovnom priključku koji vodi ka parkingu tržnog centra „Belamionix“, uslijed čega je ostvaren čeono – bočni 
kontakt između prednjeg desnog ugla putničkog motornog vozila kojim je upravljao i prednjeg više lijevog 
čeono – bočnog dijela mopeda marke „Jiajye“, registarskih oznaka ... . ..., kojim je upravljao S. N., koji je 
neposredno prije kontakta bio u fazi klizanja na desnoj bočnoj strani po kolovozu ulice Fra Šimuna Filipovića, 
preduzimajući radnju intenzivnog kočenja, nakon čega je izgubio kontrolu nad mopedom, što je dovelo do 
njegovog pada i klizanja, uslijed čega je zadobio tešku tjelesnu povredu u vidu preloma donjeg okrajka lijeve 
palčane kosti na tipičnom mjestu i više lakih tjelesnih povreda,  

 
dakle, kao učesnik u saobraćaju na putevima, nije se pridržavao saobraćajnih propisa, pa je time iz 

nehata ugrozio javni saobraćaj da je doveo u opasnost život ljudi, zbog čega je kod drugog nastupila teška 
tjelesna povreda,  

 
 čime je učinio krivično djelo Ugrožavanje javnog saobraćaja iz člana 326 stav (3) u vezi sa stavom (1) 
Krivičnog zakona Brčko distrikta BiH. 

 
*** 

_________________________________________________________________________________________________________ 
**Ovom objavom ne prejudicira se ishod krivičnog postupka i ne narušava princip presumpcije nevinosti.  

Svako se smatra nevinim dok se pravosnažnom presudom ne utvrdi njegova krivica.** 

 
 


